
					এই পাতাটির মুদ্রণ সংশোধন করা প্রয়োজন। 
\9(፩by রবীন্দ্র-রচনাবলী
বজঘোষবাণী রুদ্র শূলপাণি
ংকর শংকর ।
[ প্ৰস্থান উদ্ধবের প্রবেশ
উদ্ধাব । এ কী ! যুবরাজের সঙ্গে দেখা না করেই মহারাজ চলে গেলেন ? মন্ত্রী । পাছে মুখ দেখে প্ৰতিজ্ঞা ভঙ্গ হয় এই ভয়ে । এতক্ষণ ধরে বৈরাগীর সঙ্গে কথা কছিলেন। মনের মধ্যে এই দ্বিধা নিয়ে । শিবিরের মধ্যেও যেতে পারছিলেন না, শিবির ছেড়ে যেতেও পা উঠছিল। না । যাই, যুবরাজকে দেখে আসি গে ।
[ প্ৰস্থান দুইজন স্ত্রীলোকের প্রবেশ
১ । মাসি, ওরা কেন সবাই এমন রেগে উঠেছে ? কেন বলছে যুবরাজ অন্যায় করেছেন— আমি এ বুঝতেও পারি নে, সইতেও পারি। নে ।
২। বুঝতে পারিস নে উত্তরকুটের মেয়ে হয়ে % উনি নন্দিসংকটের রাস্তা খুলে দিয়েছেন । ১ । আমি জানি নে তাতে অপরাধ কী হয়েছে । কিন্তু আমি কিছুতেই বিশ্বাস করি নে যে যুবরাজ অন্যায় করেছেন ।
২ । তুই ছেলেমানুষ, অনেক দুঃখ পেয়ে তবে একদিন বুঝবি বাইরে থেকে যাদের ভালো বলে বোধ হয় তাদেরই বেশি সন্দেহ করতে হয় ।
১ । কিন্তু যুবরাজকে কী সন্দেহ করছ তোমরা { ২। সবাই বলছে যে শিব তরাইয়ের লোকদের বশ করে নিয়ে, উনি এখনই উত্তরকুটের সিংহাসন জয় করতে চান- ওঁর আর তাঁর সইছে না ।
১ । সিংহাসনের কী দরকার ছিল ওঁর । উনি তো সবারই হৃদয় জয় করে নিয়েছেন । যারা ওঁর নিন্দে, করছে তাদেরই বিশ্বাস করব আর যুবরাজকে বিশ্বাস করব না ?
২ । তুই চুপ কর । একরাত্তি মেয়ে, তোর মুখে এ-সব কথা সাজে না ! দেশসুদ্ধ লোক যাকে অভিসম্পাত করছে তুই হঠাৎ তার—
১ । আমি দেশসুদ্ধ লোকের সামনে দাঁড়িয়ে এ কথা বলতে পারি যে২ । চুপ চুপা । ১ । কেন চুপ ? আমার চোখ ফেটে জল বেরোতে চায় । যুবরাজকে আমি সব চেয়ে বিশ্বাস করি এই কথাটা প্রকাশ করবার জনো আমার যা হয় একটা-কিছু করতে ইচ্ছা করছে । আমার এই লম্বা চুল । আমি আজ ভৈরবের কাছে মানত করব৷-- বলব, “বাবা, তুমি জানিয়ে দাও যে যুবরাজেরই জয়, যারা নিন্দুক তারা মিথ্যে ।”
২ । চুপ চুপ চুপ । কোথা থেকে কে শুনতে পাবে। মেয়েটা বিপদ ঘটাবে দেখছি।
{ উভয়ের প্রস্থান
উত্তরকটের একদল নাগরিকের প্রবেশ
১ । কিছুতেই ছােড়ছি নে, চল রাজার কাছে। যাই ।
২ । ফল কী হবে ? যুবরাজ যে রাজার বক্ষের মানিক, তীর অপরাধের বিচার করতে পারবেন না, মাঝের থেকে রাগ করবেন আমাদের 'পরে |
১ । করুন রাগ, পষ্ট কথা বলব কপালে যাই থাক ।

		 এই পাতা শেষ সম্পাদিত হয়েছে ১২:২১টার সময়, ২২ জুলাই ২০১৭ তারিখে।

